
■ (anr/gns) Dus omens cun en
carisma particular èn bagn scu
tg’ins vei sen la foto papa Fran-
cestg e paderMauro Jöhri, igl su-
periour digls paders capu-
tschigns. S’inscuntros èn els ad
Assisi è sa legros da s’antupar siva

da varsaquants onns tgi vevan
fatg cunaschientscha an Argenti-
na, cura tgi papa Francestg era
anc uestg a Buenos Aires. Cun
betg esser il pader da Beiva schi
savens a Roma ò el sa tgapescha
gia plascheir digl antop cun papa

Francestg. PaderMauro è igls da-
vos meis sto an Africa, a Vene-
zuela, da Pasca è el per en pêr deis
a Beiva e da lò vogl siva an Spa-
gna, an India e siva an Slovenia.
Dus ameis èn s’antupos e gia pla-
scheir da sa vaseir eneda puspe.

Antupada tranter dus umens cun in grond carisma
MAD

Ils candidats da la pcd Cuira: da san. Luca Tenchio, Ilario Bondolfi, Tino
Schneider, Robert Spreiter, Franz Sepp Caluori, Mario Cavigelli. MAD

Pcd Cuira en il cumbat electoral
La pcd dal cirquit Cuira vul cun-
tanscher 4 sezs en il cussegl
grond – in dapli che fin uss. Ils
cussegliers Ilario Bondolfi e Luca
Tenchio candideschan per in’ulte-
riura perioda d’uffizi.

Per il sez da Vincent Augustin

che na candidescha betg pli e per
in quart sez sa mettan a disposi-
ziun Franz Sepp Caluori e Tino
Schneider. Ultra da quai ha la
pcd da Cuira decidì da betg su-
stegnair l’iniziativa «Tempo 30» a
Cuira.

En ina decisiun da princip han
Bravuogn e Filisur decidì la
mesemna saira sche las duas
vischnancas da la Val d’Alvra
duain lantschar las tractati-
vas da fusiun. Da Bravuogn è
vegnì in cler gea; Filisur ha den-
tant resalvas. La radunanza
communala da Bravuogn ha
ditg cleramain gea, quai cun 63

tar ina vusch. A Filisur ha la ra-
dunanza communala approvà
la dumonda cun 45 vuschs,
dentant cun ina resalva: L’em-
prim duai vegnir examinà sche
Ferrera/Schmitten saja er inte-
ressà da fusiunar cun Filisur e
Bravuogn. 14 persunas han vo-
tà per la varianta da fusiunarmo
cun Bravuogn.

Fusiuns en Val Alvra

Bler sulegl, singuls urizis
Situaziun generala: In bratsch da
la zona da pressiun auta sur l’At-
lantic influenzescha l’aura en
Svizra.

Oz: Per la gronda part sulegliv, en
las muntognas il suentermezdi
nivels da cumulus e la saira
tendenza d’urizis. Enturn
20 grads.

Prognosa: La sonda per
part sulegliv, en il decurs dal di
nivels da cumulus e singuls urizis.
La dumengia la damaun anc cu-
vrì e singuls urizis. Suenter pli e
pli sulegliv, enturn 18 grads.
Glindesdi e mardi variabel, sule-
gliv e singuls urizis.

DA BARBARA JANOM STEINER,

In comité cun repre-
schentants che derivan

oravant tut da las vi-
schnancas las pli ritgas da
l’Engiadin’Ota e d’in pèr
vischnancas cun tschains
d’aua ha lantschà in refe-
rendum cunter la refur-
ma da la gulivaziun da fi-
nanzas. Quai è lur bun
dretg. Uschia vegn il pro-
ject suttamess ad ina vo-
taziun dal pievel.

Ils adversaris crititge-schan però las conse-
quenzas da la refurma
cun pretensiuns ch’èn
cumprovadamain simpla-
main faussas. Da cumen-
zar en questa moda e ma-
niera ina campagna da
votaziun na demussa ni
correctadad ni onestadad.
L’interess general na stat
qua evidentamain betg
en il center. Perquai ston
vegnir scleridas tschertas
chaussas.

Il comité sa preschenta
sut il slogan «Refurma

da la GF – betg uschia!»
Cun lur critica terreschan
els tut la nova gulivaziun
da finanzas, perquai
ch’ella cuntrafetschia a
l’idea grischuna da soli-
daritad ed engrondeschia
la differenza tranter las
vischnancas mo anc pli
fitg. La mesadad da las
vischnancas grischunas
perdia tras la refurma e
surtut las vischnancas fi-
nanzialmain deblas da la
periferia vegnian indebli-
das.

Quai na constat betg.
Precis il cuntrari è il

cas. La refurma da la GF
rinforza la gulivaziun da
finanzas duraivlamain
per ch’il foss tranter las
vischnancas povras e las

vischnancas ritgas na da-
ventia betg pli grond en
il futur, mabain pli pi-
tschen. Uschia profitan
las vischnancas finanzial-
main deblas cun bleras
fracziuns ed abitadis
sparpagliads cleramain il
pli fitg da la refurma.
Questas vischnancas sa
chattan per gronda part
en la periferia ed han per
regla ils pes da taglia ils
pli auts. Ellas vegnan su-
stegnidas cleramain pli
fitg che ussa tras ina guli-
vaziun da las resursas e
da las grevezzas.

Il chantun impunda var
22 milliuns francs da-

pli per onn per rinforzar
las vischnancas. Ultra da
quai vegnan las vischnan-
cas finanzialmain fermas
obligadas d’esser in zic
pli solidaras. Lur contri-
buziun a la gulivaziun da
finanzas è fitg moderada
e duai ultra da quai ve-
gnir limitada fermamain
en la nova lescha davart
la gulivaziun da finanzas.

En la regiun da la Sur-
selva per exempel

survegnan dus terzs da las
vischnancas cleramain
dapli meds finanzials tras
la refurma da la GF. Tut
en tut vegnan a cular pas-
sa dus milliuns francs da-
pli per onn en questa re-

giun. Pervia da la midada
da sistem perdan però las
trais vischnancas finan-
zialmain deblas da
Mundaun, Sagogn e Trun
privilegis existents e veg-
nan sustegnidas uschia in
zic main. Ma ellas sur-
vegnan vinavant contri-
buziuns fitg grondas e
vegnan ultra da quai a
profitar in tschert temp
d’ina cassa da cumpensa-
ziun.

Nus mussain las con-
sequenzas da la re-

furma en moda fitg
transparenta. Sche Vus
vulais savair dapli da
quest tema bittai in’eglia-
da sin il dossier «Guliva-
ziun da finanzas» sin la
pagina d’internet dal
chantun (www.gr.ch).

Facit: Far in referen-
dum è in dretg legi-

tim. Betg legitim n’è per-
cunter la derasaziun pu-
blica da pretensiuns che
cuntradin cleramain als
fatgs. Qua poss jau mo
dir: «Comité da referen-
dum – betg uschia!» La
refurma da la gulivaziun
da finanzas rinforza ora-
vant tut las vischnancas
finanzialmain deblas che
han grondas grevezzas
geografic-topograficas e
che sa chattan en las re-
giuns perifericas. Ella re-
ducescha las differenzas
tranter las vischnancas
povras e las vischnancas
ritgas ed ha consequenta-
main en egl l’interess ge-
neral.

Jau sun persvadida che
la via tschernida da

nov per in project che
tegna quint dals interess
d’ina maioritad è buna.
Per dumagnar bain las
sfidas futuras duvrain nus
ina gulivaziun da finan-
zas gista ed efficazia.

Metter refurma da la gulivaziun
da finanzas en la dretga glisch

